
NSC
IMIYALELO KWABAHLOLWAYO
1. Fundisisa kahle imiyalelo ngaphambi kokuba uphendule imibuzo.
2. Bheka kokuqukethwe uphawule izinombolo zemibuzo ebhekiswe

emsebenzini owufunde phakathi nonyaka.

3. l-eseyi yakho yemibhalo kumele ibe hgamagama aphakathi kwayi-190 kuya
kwangama-240.

4. Emibuzweni emifishane, uzoholwa imiklomelo enikezwe ukuthi impendulo
yakho kufanele ibe yinde kangakanani.

5. Bhala izinombolo zezimpendulo zakho ngale ndlela ezibhalwe ngayo
emibuzweni.

6. Bhala ngesandla esibonakalayo nesifundekayo.

7. Qala ISIQEPHU NESIQEPHU ekhasini ELISHA.

8. Kulindeleke ukuba uphendule imibuzo EMIBILI kunoma yiziphi izincwadi

ezimbili. Ungathathi imibuzo emibili encwadini eyodwa.

9. QAPHELA: Uma ukhetha ISIQEPHU D phendula imibuzo ngezinkondlo
EZIMBILI.

Akuvumelekile ukukopisha leli phepha Pheqa ikhasi

OKUQUKETHWE:

Leli khasi lizokusiza ukukhetha imibuzo ofisa ukuyiphendula.

ISIQEPHU A: INOVELI

Phendula noma yimuphi umbuzo OWODWA.

IZINOMBOLO ZEMIBUZO IMIBUZO AMAMAKI IKHASI

1. Kusinda Kwehlela Endodeni | Umbuzo omude 35 4
NOMA

2. Kusinda Kwehlela Endodeni | Umbuzo omfishane | 35 | 4
NOMA

3. Umshado | Umbuzo omude | 35 | 6
NOMA

4. Umshado | Umbuzo omfishane | 35 | 6

ISIQEPHU B: UMDLALO

Phendula noma yimuphi umbuzo OWODWA.

5. Isiko Nelungelo | Umbuzo omude | 35 | 8
NOMA

6. Isiko Nelungelo | Umbuzo omfishane | 35 | 8
NOMA

7. Ababulali Benyathi | Umbuzo omude \ 35 | 10
NOMA

8. Ababulali Benyathi | Umbuzo omfishane | 35 | 10

ISIQEPHU C: IZINDABA EZIMFUSHANE

Phendula noma yimuphi umbuzo OWODWA.

9. Lapho kukhona uthando | Umbuzo omude \ 35 | 13
NOMA
10. Unozimoto | Umbuzo omfishane | 35 | 13

ISIQEPHU D: IZINKONDLO

Phendula noma yimiphi imibuzo EMIBILI.

11. UNozidumo | Umbuzo omfishane | 17 | 15
NOMA

12. Phansi | Umbuzo omfishane | 17 | 17
NOMA

13. Ngiyafisa Ukuba Qotho | Umbuzo omfishane | 17 | 18
NOMA

14. Lobu Bungani Umbuzo omfishane 177 19

Ngiyabuhlonipha

Akuvumelekile ukukopisha leli phepha Pheqa ikhasi

ISIQEPHU A: INOVELI

Phendula umbuzo OWODWA kulesi sigephu. Uma ukhetha umbuzo omude bhala
ngamagama ayi-190 kuya kwangama- 240.

UMBUZO 1: KUSINDA KWEHLELA ENDODENI — SJ Mchunu
UManyoba nguyena umlingiswa ogqgavile kule ndaba. Chaza ukuthi
izingginambalizinkinga ayebhekana/ayehlangabezana nazo ziyithuthukisa kanjani
indaba ize ifike kuvuthondaba.

NOMA
UMBUZO 2: KUSINDA KWEHLELA ENDODENI — SJ Mchunu

Funda isigeshana esingezansi bese uphendula imibuzo elandelayo.

... 'Bafowethu mina ngibona kufanele siyofunda esikoleni sasebusuku ukuze nathi
sikwazi ukuzifundela izincwadi zethu, singalokhu sihlupha abantu njalo uma
sibhalelwe yizintombi zethu. Nithini nina madoda ngale ndaba na?' Isho le nsizwa
zivumele phansi ezinye izinsizwa.

Ibuze enye insizwa: 'uthi thina bothina nje siyokwazi ukubhala, siveteze njengolLwazi
abaveteza sengathi bazalwa abelLungu? Uke umbone uma ebhala ukuthi usheshisa
kanjani? Mina ngibona sengathi angeke salunga lapho.’

'‘Mina ngibona kungafanele sesabele kude. lkhona enye insizwa lapha emsebenzini
ethe yona isigalile futhi isiyakwazi ukubhala igama layo manje, ize yalibhala
ngomunwe phansi emhlabathini ngesikhathi sidla izolo. Isibhala kahle nje impela, ize
yathi kimina izongiyisa khona kusasa lokhu. Ngiyaya impela. Ngifuna ukubhalela
umama ekhaya engakapheli amasonto amahlanu.’

Ha! Yayenza indaba le nsizwa, wayesebuzile uManyoba: 'Uthe kukhokhwa nini?
Kanjani?' Wambuka akabe esabheka eceleni. Phela lokhu sekuzomsiza akwazi
ukuzifundela ikakhulukazi ngoba emsebenzini bamthembisa ukumkhuphulela kwesinye
isikhundla uma esekwazi ukubhala nokufunda.

'Kukhokhwa ekupheleni kwenyanga.' Akangitshelanga ukuthi kufundelwaphi kodwa
uthe uma ngithanda, angicele abanye esizohamba nabo, indlela ithanda ukuba yihlane
uma usuka ngala kwelethu ihostela.'

'‘Mina ngiyathanda futhi ngizimisele ukuya. Thina asilitholanga ithuba lokufunda. Uma
ithuba lifika, kufanele silithathe ngezandla zombili ukuze singahlupheki njengobaba
bethu. Mtshele lowo muntu ukuthi nami ngiyeza nakanjani angesabi.'

Kwayijabulisa le nsizwa lokhu ekuzwayo ngoba yayesaba ukuthi akuzuvela muntu
bese ingabe isakwazi ukufeza iphupho layo lokuba ngelinye ilanga ibe isifundiswa
ngoba yayisencane ngeminyaka.

2.1 Akuphi lawa madoda njengoba ekhuluma nje?

2.2 Yini eyenza lawa madoda afune ukuyofunda esikoleni sasebusuku? Bhala
amaphuzu AMABILI.

Akuvumelekile ukukopisha leli phepha Pheqa ikhasi

Kungani ukuthi lona ofuna ukufunda acele abanye ayezohambisana nabo?

Lo okhulumayo ekugaleni kwendaba uzitshela ukuthi kuzomthatha isikhathi
esingakanani ukufunda ukubhala uma eqala ukufunda esikoleni sasebusuku?

Ngokwalesi sigeshana yini eyayikhuthaza uManyoba kakhulu ukuthi afunde
ebusuku?

Kukhokhwa kanjani kulesi sikole?

Ukuvuma kwalezi ezinye izinsizwa ukuya kofunda ebusuku kwaliphumelelisa
kanjani iphupho lalo owayexoxa.

Yini enika lawa madoda isiginiseko sokuthi ukufunda ebusuku kwakuzoba
impumelelo?

Khetha igama elifanele kubakaki:

2.9.1 UManyoba wagala ukusebenza (eGoli, eMdlovana, eThekwini).

29.2 U (Thulani, Fanyana, Sbongiseni) kwakuyigama lenye
yamadodana kaManyoba.

293 Ngesikhathi uManyoba esebenza ePitoli wayehlala (ehostela
eMamelodi, eSoweto, emjondolo).

294 Ngesikhathi esezothatha umhlalaphansi uManyoba wabuya
wazosebenza ngasekhaya. Wathola umsebenzi (esikoleni, edeli,
ehhotela).

2.9.5 Igama likankosikazi kaManyoba kwakungu (Nomathemba, Ntombi,
Mirriam).

Chaza lezi zimo zokukhuluma njengoba zisetshenzisiwe esigeshini
esingenhla:

2.101 Ukuvumela phansi

2.10.2 Ukuveteza

UManyoba wayeyindoda eqotho eyakwazi ukuhlelela ikusasa lezingane zayo
ukuze ziphile impilo engcono. Sekela lesi sitatimende.

UManyoba wenza iphutha ngokungayifundisi indodakazi yakhe
okwakungukuphela kwayo. Sekela lo mbono ngamaphuzu AMABILI.

Yisiphi isifundo osithole ngokufunda le ndaba?

Bhala izinto EZINE uManyoba azenza/azizuza ngesikhathi esasebenza.

Ngabe iginiso noma umbono ukuthi ukwega kukaManyoba epulazini
kwamsiza? Sekela impendulo yakho.

NOMA

Pheqa ikhasi

(1)

(1)

(3)
[35]

UMBUZO 3: UMSHADO - N Zulu

UBhekani ubhekene nezinkinga eziningi othandweni lwakhe noTholakele. Chaza
ukuthi lezi zinkinga ziyikhulisa kanjani indaba ize ifike kuvuthondaba.

NOMA
UMBUZO 4: UMSHADO - N Zulu

Funda isigeshana esingezansi bese uphendula imibuzo elandelayo.

Isikhathi sihambe. Lutho umakoti. Usecasukile manje uBheki. Umfundisi athi abangene
manje abakwamkhwenyana. Bavume. Bangena nje uBheki uyazihudula. Yilokhu
ebheka emuva into engapheli. Abone ukuthi kusobala ukuthi isu likaBhatomu
lisebenzile. Axakwe ukuthi abasezi ngani ukuzobika uma kukhona ingxaki.

Kuzwakale umsinjwana phandle. Yibo oTholi. Abazilungisile bayaconsa. Ukhona
noPamella. Akhululeke kancane uBheki. Umfundisi athumele ukuthi abangene
ngokushesha. Nempela bangene. Kukikizelwe, kuchwaze esontweni.

Kube ukungena nje aqgale umsebenzi umfundisi. Kuthi kuphakathi kusukume uyise
kaTholi, amemeze khona esontweni lapha: 'Ubani othathe ilobolo lalo makoti?"

Abantu babheke kulo baba omemezayo. Amehlo abomvu klubhu kulo baba. Bathi
bayamthulisa athethe aye phambili. Alizwe leli izwi elibuzayo uBheki. Ezwe efikelwa
umjuluko omncane. Kusobala ukuthi imali yakhe idliwe uZenze yonke. Uthe eselalele
lokho, wasukuma uTholi wagonda ngqo kulo baba omemezayo. Weswela umgodi
wokucasha uBheki. Umfundisi athi akuculwe. Licule ibandla. Afike uTholi athi
ukukhuluma noyise, ahlale phansi uyise.

Athi efika eduze kukaBheki uTholi, abuze uBheki ukuthi ubeyothini kuyise. 'Kanti
nalishonisaphi ilobolo Tholi?" Ubuza ngokuhleba ecasukile manje uBheki. Athi
engakaphenduli uTholi umfundisi athi akughutshekwe. UBheki useyagula ephoxeka
kangaka endaweni yakubo. Nokho aziduduze ngokuthi isiwombe esidlulayo nje lesi.
Umfundisi amemezele ukuthi ofuna ukuwumisa umshado angawumisa noma ayeke
unomphelo. Kumfome izithukuthuku kuBheki. Ucabanga ngoLindiwe. Umfundisi
angasheshi ukulivala leli thuba. Axakeke uBheki ukuthi umfundisi wenzani manje.
Esabe uBheki sengathi kuzoze kusukume ozothikazisa.

Kuthi uma umfundisi ethi akughutshekwe, aphumule. Afise sengathi ngabe uyabonga
kuLindiwe. Akabange esaghubeka nokho umfundisi. Wathikaziswa abelLungu
abaphonseka khona endlini yesonto lapho. Kwakuyizinsizwa ezimbili nentokazi
eyodwa. Intokazi le isifakwe ozankosi. Benyuke laba beLungu bagonde emsamo lapho
okuhlezi khona abashadayo. Bathi ukukhuluma bodwa laba belLungu. lkhombe
umakoti le ntokazi efakwe ozankosi. UBheki wathi ethi jege wabona ukuthi uPamella lo
oseboshiwe. Uthe ethi uyasukuma; bamhlalisa phansi. Lezi zinsizwa ezimhlophe
ezimbili kwacaca ukuthi amaphoyisa. Elilodwa iphoyisa lakhipha izinsimbi labopha
umakoti. UBheki kwakusengathi uyaphupha. Wasuka walandela amaphoyisa
ayesehamba noTholi. Kwasuka omkhulu umsindo esontweni.

4.1 Bakuphi oBhekani njengoba belindile nje?

4.2 Kwakungubani lo baba owayebuza ukuthi ilobolo lidliwe ngubani?

Akuvumelekile ukukopisha leli phepha Pheqa ikhasi

[35]

Ngubani owamukela ilobolo kubakhongi?
Zazibanjelwe kuphi izingxoxo zamalobolo?
Chaza lezi zimo zokukhuluma:

451 Ukuzihudula
452 Ukuchwaza

453 Ukweswela umgodi wokucasha
Yini eyayenza ukuthi uBheki amfome izithukuthuku/ajuluke?
Ngamaphuzu AMATHATHU chaza ngobungani bukaTholakele noPamella.

Yini eyenza umalume kaBhekani angavumi ukuba ngumkhongi kaBhekani
ngesikhathi ecelwa ukuba ayolobola uTholakele?

Bhala amaphupho AMABILI ubaba kaBhekani axhumana ngawo naye.

Kuningi okwakungajwayelekile ngendlela uTholakele alotsholwa ngayo. Bhala
amaphuzu AMABILI.

UTholakele wayedlala ngoBhekani engamthandi okwangempela. Sekela lesi
sitatimente ngamaphuzu AMABILI.

Ngabe iginiso noma umbono ukuthi uBhatomu wayemane emesabisa nje
uBhekani ngokuthi uzokwenza isiqginiseko sokuthi angakwazi ukushada
noTholakele.

Ngokwakho ukucabanga yini eyenza oTholakele balibale kangaka ukufika
esontweni?

Qondanisa UHLU A NOHLU B.

UHLU A UHLU B
4.14.1 USfiso A Umfowabo womyeni kaTholakele.
4.14.2 UPamella B Wahlangana noTholakele baqola

uBhekani imali yakhe.
4.14.3 ULindiwe
C Wayefundisa noBhekani esikoleni
4.14.4 UZenze esisodwa.

4.14.5 UBhatomu D Wayengumngani kaTholakele.

E Kwakuyintombi kaBhekani
eyamtholela ingane.

5Gx1)

AMAMAKI ESIQEPHU A:

Pheqa ikhasi

(5)
[35]

ISIQEPHU B: UMDLALO

Phendula umbuzo OWODWA kulesi sigephu esilandelayo.

Uma ukhetha umbuzo

omude bhala ngamagama ayi-190 kuya kwangama- 240.

UMBUZO 5: ISIKO NELUNGELO - N Zulu

Kulo mdlalo uThenjiwe ubhekene nezinkinga eziningi. Chaza usuka kwisisusa
sodweshu uveze ukuthi lezi zinkinga ziwukhulisa kanjani lo mdlalo uze ufike
kuvuthondaba.

NOMA

UMBUZO 6: ISIKO NELUNGELO - N Zulu

Funda isigeshana esingezansi bese uphendula imibuzo elandelayo.

(Kusekhaya kwaManzini. Kuhleziwe phansi kwesihlahla kubhungwa indaba

kaThenjiwe)

Zungu:

MaMbatha:

Usesehlule umakoti Mondise uthi isiko leli akalazi. Angazi-ke ukuthi
nanifundise kanjani kanti.

Okusixaka du, lo muntu akafuni ukukhuluma. Uvele avuke inja ebomvu.
Okwesibili njengoba ebuya nje. Useke wazihambela asamazi nokuthi
ushonephi.

Mondise: Kanti awuhloniphi lapha emzini Thenjiwe?
Yini le engiyizwayo? Uzongiphoxa lapha?

Thenjiwe:  Uxolo baba. Ngahanjiswa isimo esasilukhuni.

Mondise: (Ethukuthele)  Angithi ngangikhona amakhosikazi ekuyala ethi
kuyabekezelwa emendweni? Usuyehluleka ufika nje?

MaMbatha: Ufike esehamba nodadewabo omdala lapha. Yena-ke ubelokhu
esibelesele ngembudane yamalungelo. Naye olunye nje uhlanya.
Belungasiniki nethuba lokukhuluma.

Zungu: Ngize ngamtshela ukuthi akayolungisa izindaba zasemzini wakhe ngoba
owami lo muzi.

Thenjiwe:  Ake ngichaze ba ...

Mondise: Thula! Yini osayichaza? Awuboni ukuthi sesingene ezindlekweni
zokuhlawula ngalezi zenzo zakho? Kodwa yini le eyenziwa
nguNondumiso?

MaMbatha: Asazi Mondise thina siyakuzwela impela. Le ngane izohlala kabi lapha
ekhaya. UDumisani umuntu ophilayo. Indoda emadodeni.

Zungu: Nami bengizomgada umfana wami angadlali ngengane. Yikhaya leli
Mondise. Noma sihlupheka kodwa siyaphila.

Thenjiwe:  Angazi noma sengingakhuluma baba?

Akuvumelekile ukukopisha leli phepha

DBE/Novemba 2013

Pheqa ikhasi

Ingabe uZungu uthi yiliphi leli siko umakoti athi akalazi?

UMaMbatha uthi uThenjiwe uvele ahambe bangamazi ukuthi uyephi.
Wayeyephi okokugala?

Ugonde ukuthini uMaMbatha uma ethi udadewabo kaThenjiwe ubengabaniki
ithuba lokukhuluma?

UThenjiwe uvezwe njengomlingiswa onenkani. Sekela lesi sitatimende
ngokwalesi sigeshana.

Yiyiphi le mbudane yamalungelo ayekhuluma ngayo udadewabo kaThenjiwe?

Bhala izinto EZINTATHU ezaziphoga uThenjiwe ukuthi agane/ashade
uDumisane.

Isiphi isithembiso uZungu asinika uMondise mayelana nendaba kaThenjiwe?
Khetha impendulo efanele kubakaki:

6.8.1 Owabona uThenjiwe efaka ushevu etiyeni likaDumisani kwakungu
(MaMbatha, Thabi, Gugu).

6.8.2 Umyeni kaThenjiwe owabulawa udlame kwakungu (Dumisani,
Skhumbuzo, Sipho).

6.8.3 USipho kwathiwa uyophuma ejele mhla (uThenjiwe wavuma
ukungenwa uDumisani, uThenjiwe waxolisa ngokungaba
ukungenwa uDumisani, kwaphola inxeba likaDumisani).

6.8.4 Udadewabo kaThenjiwe kwakungu (Nondumiso, Gugu, Thabi).

6.8.5 Ugogo kaThenjiwe (wayemsola, wayemkhuthaza, wayejabula
ngokwala kukaThenjiwe ukugana uDumisani). (5x1)

Chaza lezi zimo zokukhuluma njengoba zisetshenzisiwe esigeshini
esingenhla:

6.9.1 Ukuhlawula

6.9.2 Ukuvuka inja ebomvu

Ubaba kaThenjiwe uMondise uthi indodakazi yakhe ayihloniphi. Ngabe
uyavumelana noma uyaphikisana nalo mbono. Sekela impendulo yakho

ngamaphuzu AMABILI.

Yini okufanele ayenze uThenjiwe ukuze kuxazululeke inkinga ebhekene
nomndeni wakwaMondise?

Pheqa ikhasi

(5)

6.12 Ngamaphuzu AMABILI chaza ukuthi lo mdlalo uphathelene kanjani namasiko. (2)

6.13 Ngokwale ndaba isiko lokungenwa alikhethi/alibheki iminyaka yabantu.
Sekela lesi sitatimende. (2)

6.14 Qhathanisa inkolelo (belief) kaMaMbatha noNondumiso mayelana nesiko
namalungelo. (2)

6.15 Ngabe iginiso noma umbono ukuthi abazali bakaThenjiwe banikela ngaye
kwabakwaZungu? Sekela impendulo yakho. (2)
[35]

NOMA

UMBUZO 7: ABABULALI BENYATHI - RM Mngadi

Kulo mdlalo ikhansela uDuma ubhekene nezinkinga eziningi. Chaza usuka kwisisusa

sodweshu uveze ukuthi lezi zinkinga ziwukhulisa kanjani lo mdlalo uze ufike

kuvuthondaba. [35]
NOMA

UMBUZO 8: ABABULALI BENYATHI - RM Mngadi

Funda lesi sigeshana esilandelayo bese uphendula imibuzo engezansi.

(Emzini wenkosi. Inkosi ixoxa nenduna uDlamini. Bahleli endlini yokuphumula.)

Shandu: Cha inkulu indaba bo! UDuma lo usibuyisela emuva. Ngempela abantu
abalawulwa ngamagqubu bayingozi.

Dlamini: Uyangixaka lo muntu ngoba emva kombhedukazana wokulwa kwabantu,
kwathelelwana amanzi. Manje kuyabonakala ukuthi yena uzama
ukusebenzisa isikhundlana sakhe ukutshengisa amandla akhe.

Shandu: Kodwa-ke uzoghatha abantu bami uma eghuba kanjena. Uyabona-ke,
uma nje engafika ethi uzocela ukubamba umhlangano nabantu bami,
ngizomane ngiqale ngokumehlisa ngimbizele umkhandlu khona ezothola
imibuzo ezomenza akhumbule ukuthi noma eyikhansela kodwa ubukhosi
busekhona. Uthi uyazi nje ukuthi amanye amakhansela akwezinye
izindawo asebenzisana namakhosi awo.

Dlamini: Ndabezitha! Ngempela mina angizange ngithume muntu. Labo bantu
abamthusile bebezwakalisa ilaka labo ngalokhu kugcwaneka kwakhe.
Ukube kuseyikugala, mina bengizobonisa uNdabezitha ukuthi
akamdingise.

Shandu: Hhawu! Hhawu! Intando yeningi seyasiphundla wonke lawo mandla. Yikho
nje sesidlala abantu abanjengoDuma.

Akuvumelekile ukukopisha leli phepha Pheqa ikhasi

Dlamini: Kwakufanele lo Hulumeni agale ngokugeda ngomthetho wamandla
nemisebenzi yenu Ndabezitha. Kungenjalo, kwakuzothi kugambe
kuvotwa kube sekucace kwahlala obala njengezinqe zesele ukuthi
oNdabezitha bayini kulesi simo sentando yeningi. Yingakho nje mina
ngiyaye ngithi uma kungasa sengingumsocongi ngingagala
ngokusoconga wonke amakhansela.

8.1 Bhala izikhundla zalaba badlali abalandelayo:

8.1.1 UDuma (1)

8.1.2 UDlamini (1)

8.1.3 UMbandlwa (1)
8.2 Ingabe uDuma nenkosi baxatshaniswa yini? (2)
8.3 Yini eyenziwa umbuso wentando yeningi ngokwenkosi uShandu? (1)
8.4 Tomula igama elisho 'ukubulala’ elisetshenziswe uDlamini elisesigeshini. (1)
8.5 Elani leli cala elibhekene noDlamini? (2)
8.6 Chaza lezi zimo zokukhuluma:

8.6.1 Ukuthelelana amanzi (2)

8.6.2 Ukughatha (2)

8.6.3 Ukudingisa (2)
8.7 UMaShezi wayengunkosikazi ongayihloniphi indoda yakhe. Nika amaphuzu

AMABILI ukusekela lo mbono. (2)
8.8 UMbandlwa nguyena owayeshoshozela uDuma ukuthi adelele inkosi. Sekela

lo mbono ngamaphuzu AMABILI. (2)

8.9 Bhala amaphuzu AMATHATHU ngokwalo mdlalo akhombisa/afakazela
ukuthi: Kule ndawo akukho ukuthula nabantu bakhona bahlale bexabana. (3)

8.10 Phawula ngengwijikhwebu etholakala kulo mdlalo. Bhala amaphuzu
AMATHATHU. (3)

8.11 Yini eyenza uDuma azibone emkhulu kunenkosi angafuni ukuyithobela?
Bhala amaphuzu AMABILI. (2)

8.12 Ngabe iginiso noma umbono ukuthi uDuma wayeyindoda engahloniphi.
Sekela impendulo yakho. (3)

Akuvumelekile ukukopisha leli phepha Pheqa ikhasi

8.13 Qondanisa UHLU A NOHLU B.
UHLU A UHLU B

8.13.1 UShandu A Unkosikazi wenkosi

8.13.2 UDIlamini B Inkosi

8.13.3 Mzizi C Isithakazelo sakwaDlamini

8.13.4 Undlunkulu D Wathunywa yinkosi ukubiza uDuma

8.13.5 Unogada E Induna yenkosi

Akuvumelekile ukukopisha leli phepha

Gx1)

AMAMAKI ESIQEPHU B:

Pheqa ikhasi

ISIQEPHU C: IZINDABA EZIMFUSHANE
IZINYEMBEZI ZOTHANDO - DBZ Ntuli (Umhleli)

Phendula umbuzo OWODWA kulesi sigephu esilandelayo. Uma ukhetha umbuzo
omude bhala ngamagama ayi-190 kuya kwangama-240.

UMBUZO 9: LAPHO KUKHONA UTHANDO — NE Mbesa
USebenzile uvezwe njengomlingiswa oqavile futhi onothando lwangempela. Chaza
ngezigameko/izenzeko ahlangabezane nazo ukuthi ziyithuthukisa kanjani indaba
ekwethuleni umyalezo.

NOMA
UMBUZO 10: UNOZIMOTO — NAP Khumalo

Funda isigeshana esingezansi bese uphendula imibuzo elandelayo.

Dukuduku emile, baghamuke abanye beze esitobhini. Kuthi makhathaleni kughamuke
umngane wakhe uDombi. UDombi lo wayeganile, kwabuye kwabonakala esesekhaya
kubo, kwaya kwaya kwezwakala ukuthi zifike zawunganda phambili, wahlehla
nyovana, nakhu phela awuthunyelwa gundane.

'Hawu!, sawubona Dombi! Kade ngakugcina silwane sikamhlolo, singqumuze ezethu
ezimnandi!' kusho uKaMaseko eneme, emomotheka.
'Siyabonana ntombi. Waze wamuhle dade sewuzigaxe zaphelela ezakho.'
'Musa ukungicasula wena Dombi. Uthi 'ntombi' kimi, ungikhumbuza ngiseyimi.
Ngiseyintombi yani sengabulawa intuthu yakwadiyane nje?'
'Hhayi wena awuve uhlekisa nje. Uya edolobheni?"
'Akubuzwa Dombi. Ngisayophola. Awu, usale ugokoza wedwa nje ekhaya sengathi
uyisilima.'
'‘Uqginisile  Mntakwethu. Buye mkhulu nomuzi wakho bo! Izindlu konje zingaki?
Ziyisithupha?'
'Ziyisikhombisa Dombi.'
'‘Awuzwe-ke!'
'Kade njalo ngangimncenga udiyane ngithi asibhidlize umuzikazi lona ongasile,
siyothatha indlu elokishini, engafuni. Ngabe nesizungu asingibulali kanje.'
Phela uKaMaseko walithanda kabi ilokishi. Futhi kwakuyindawo azalelwa kuyona.
UJiyane-ke wamthatha wamletha kubo emaphandleni.
‘Uqinisile lapho ntombi kaMaseko. Elokishini phela ziningi izinto zokuchitha isizungu.'
'Awubheke nje,' kusho uKaMaseko, 'umuzi usho ngezindlu ezinkulu eziningi kangaka
kodwa phakathi akukho lutho. Indlu enefenisha yinye, yilena kadiyane enkulu. Nayo nje
le fenisha isindala, seyaphuma nasefeshinini. Mina amadoda ngesinye isikhathi
ayangixaka,' esho enyusa ikhala uKaMaseko.
'Mina angisaboni nje ukuthi ngisengabekezelela indoda. Ndawo! Ukuhlangana
kwabantu sebemazinyo qinile bobabili nje yinto engasebenzi leyo,’ kusho uDombi
enwaya isihlathi.

Akuvumelekile ukukopisha leli phepha Pheqa ikhasi

10.1

10.2
10.3

10.4

10.5

10.6

10.7

10.8
10.9
10.10
10.11
10.12

10.13
10.14

Akuvumelekile ukukopisha leli phepha

NSC

Caphuna igama esigeshini elichaza ukuthi uKaMaseko usayoshaywa umoya
edolobheni.

Caphuna umusho ositshela ukuthi umuzi kadiyane wawusemaphandleni.

Kungani uKaMaseko wayethanda indawo yaselokishini? Bhala amaphuzu
AMABILI.

Bhala OKUTHATHU okwakwenza uKaMaseko athande ukuvakashela
edolobheni.

Ngokucabanga kwakho wayeziphethe kanjani uDombi?

Ingabe uKaMaseko wayewuthanda umuzi awakhelwe umyeni wakhe? Sekela
impendulo yakho.

Chaza lezi zimo zokukhuluma njengoba zisetshenzisiwe esigeshini
esingenhla:

10.7.1 Ukuhlehlela nyovana

10.7.2 Ukumomotheka

10.7.3 Asebemazinyo ginile

Chaza ukuthi wawungakanani umuzi kaKaMaseko.

Yini uKaMaseko ayencenga udiyane ukuthi ayenze?

Kungani amaphoyisa adubula isondo lemoto eyayigibeze uKaMaseko?
Chaza izinto EZIMBILI ezenzeka emuva kokudutshulwa kwale moto.

Yini eyayenza ukuthi umyeni kaKaMaseko angafuni ukumxolela emva
kokulimala kwakhe?

Bhala isifundo ositholile kule ndaba.

Qondanisa UHLU A NOHLU B.

UHLU A UHLU B
10.14.1 uDombi A Unkosikazi kadiyane
10.14.2  uNtokozo B Umshayeli wemoto yezigebengu
10.14.3  uKaMaseko C Umngane kadoe
10.14.4  uSam D Umngane kaKaMaseko
10.14.5 uJoe E Umyeni kaKaMaseko

(5x1)

AMAMAKI ESIQEPHU C:

Pheqa ikhasi

(5)
[33]

ISIQEPHU D: IZINKONDLO

DBE/Novemba 2013

IZINKWAZI ZOTHUKELA/AMAHLOKOHLOKO - EJ MHLANGA no JJ THWALA

UMBUZO 11
Khetha izinkondlo EZIMBILI kuphela bese uphendula imibuzo.

Funda le nkondlo engenzansi bese uphendula imibuzo elandelayo.

UNozidumo — LMMS Madondo

1 Ngikubonile mntanomuntu uyiphaka,

2 Ngikubonile nkosazana uyididiyela

3 Ngikuzwile mntanomfazi uyiyalela

4 Ngikuzwile ngane yabantu uyikhakhabeza,
5 Uyiphake angakholwa nkosazane,

6 Uyisuse kwelakini koMelika,

7 Wayisingisa kwelenkolo koSadamu,

8 Uyiphake yadl' amadoda mame,

9 Uyiphake kwasuka izidumo Nozidumo.
10 Uyiphathise omkhulu umyalezo,

11 Kashongo njalo okaBush!

12 Uyididiyele ntokazi Afrika,

13 Wayijuba mame omnyama,

14 Kwagxabhazela izisu emadodeni.

15 Uyididiyele kwaphela izinseka

16 Zobumame obamumatha izinyanga,

17 Abantwana babantu abazocoboshiswa.
18 Uyiphakile Nozidumo wakithi,

19 Wanamathela kwabakhulu bakho,

20 Wayikhomba engahlehliyo,

21 Wayiyisa kuNtshebende

22 Iphume ekamabuyaze eyakho,

23 Wayisingisa koSadamu

24 Ngolaka nesankahlu seluxu,

25 Lokwahluleka kuNtshebende,

26 Wayikhomba ngolaka oluphindiwe,

27 Yadla mfazi yadla ndoda kuSadamu.
28 Izidumo ezingaka uzisusa ngaliphi?

29 Ulaka olungaka uluthathaphi?

30 Isibindi esingaka wasifundiswaphi?

31 Izindimbane ezilele kobandayo?

32 Ngelakho izwi Nozidumo elinonya,

33 Ngabe wunya lobuggqila boyihlomkhulu?
34 Ngabe usebenzela usathane ozimpondompondo?
35 Benzeni uma bezicijela imikhonto yabo?
36 Kakade igquzulwa ubisi lwayo.

Akuvumelekile ukukopisha leli phepha

Pheqa ikhasi

11.1

11.2

11.3

11.4

11.5

11.6

11.7

11.8

Akuvumelekile ukukopisha leli phepha

NSC

Hlobo luni lwenkondlo lolu?

Caphuna umusho estanzeni sesibili okhombisa ukuthi ngumuntu wesifazane

ophaka le mpi.

Bhala umuntu oyedwa owanqotshwa/owahlulwa yimpi kaNozidumo.
Khetha impendulo efanele kubakaki:

11.4.1 Igama elithi 'ezilele’' lisho: (ukushona; ukukhathala; ukulwa)
11.4.2 Izwi elinonya lisho: (ukudelela; ukuhlonipha; ukungabi nazwelo)
11.4.3 Ukudidiyela kusho: (ukuhlukanisa; ukuhlanganisa; ukuphaka impi)
Sifenqgo sini esiqukethwe yilo musho olandelayo:

Kwagxabhazela izisu emadodeni.

Chaza lezi zimo zokukhuluma njengoba zisebenzile enkondlweni:

11.6.1 Ukuyiphaka

11.6.2 Ukugxabhazela isisu

11.6.3 Ukuphuma ekamabuyaze

Chaza ukuthi igama uNozidumo Ilihambisana kanjani nokwenzeka

enkondlweni.
Ngokucabanga kwakho imbongi iqgonde/isho ukuthini uma ithi:

Yadla mfazi yadla ndoda kuSadamu.

NOMA

Pheqa ikhasi

(1)
(1)
(1)

(2)

(1°%)
[17%]

UMBUZO 12

Funda le nkondlo engenzansi bese uphendula imibuzo elandelayo.

Phansi - LMMS Madondo

1 Umhlaba ungumhlaba ngokuhlaba

2 Uwuhloniphe uwukhonze uyakukuhlonipha

3 Ubazonda kabi abazazi ukuhlakanipha

4 Lunye kuwo uhambo

5 Impinda kayikho

6 Lunye kuwo uhambo

7 Impinda kayikho

8 Sinye kuwo isikhathi

9 Sifushane asenele

10 Ubumpigogo nobusakabuli buyagedwa

11 Bushazwe yizinggotho nemishazo yomhlaba

12 Omabhlalothini abantengenyekayo ntengentenge

13 Bawe bhu bahuluze okwamahobosha

14 Abaghwaklazela phezul’'onontandakubukwa

15 Baphenduk’izingibi kugayingane imilomo

16 Osemuva limshwibe shwi limbeke phambili

17 Ngentobeko yobuphansi okwezintuthwane

18 Ube phansi nangenzolo ezothile yobuntu.

12.1 Ngokwale nkondlo ngabanjani abantu abazondwa ngumhlaba? Bhala
OKUBILI.

12.2 Caphuna izenzukuthi EZIMBILI ezitholakala kule nkondlo.

12.3 Khetha impendulo efanele kubakaki:
Osemuva limshwibe (limehlise; limphonse; limsuse) limbeke phambili.

12.4 Ngokwembongi abantu abathanda ukubukwa bagcina sebenjani kulo
mhlaba?

12.5 Shono uhlobo lokuxhumana olutholakala emgqgeni we-17 kuya kowe-18.

12.6 La magama alandelayo achazani ngendlela asetshenziswe ngayo kule
nkondlo:
12.6.1 Ubumpigogo
12.6.2 Onontandakubukwa
12.6.3 Ngentobeko

12.7 Phawula ukuthi isihloko sale nkondlo sikhuthaza kanjani indlela abantu

Akuvumelekile ukukopisha leli phepha

okufanele baziphathe ngayo.

Pheqa ikhasi

12.8 Ngokucabanga kwakho imbongi isho ukuthini uma ithi:

‘Umhlaba ungumhlaba ngokuhlaba' (17%)
[17°]

NOMA
UMBUZO 13

Funda le nkondlo engenzansi bese uphendula imibuzo elandelayo.

Ngiyafisa Ukuba Qotho — DA Hlophe

1 Ngiyafisa ukuba gotho

2 Ngishumayele ngobugotho,

3 Ngibe qotho ezindleleni zami

4 Ulimi lwami lube gotho,

5 Ngibe qotho nanxa ngikhuluma.

6 Ngiyafisa ukuba gotho

7 Emisebenzini yami

8 Nanxa ngikhandleka

9 Imisebenzi yami ibe qotho

10 Iziphambeko zami zisulwe

11 Ngiyafisa ukuba gotho

12 Kubazali bami

13 Ngihloniphe omdala nomncane

14 Ukuze ngitshal' imbewu

15 Yobugotho esizweni sakithi.

16 Ngiyafisa ukuba gotho

17 Eziphiweni zami enginazo

18 Ukuze ngizisebenzise zonke

19 Ngokukhulu ukwethembeka

20 Ukuze ngijabulise abantu.

21 Ngiyafisa ukuba gotho

22 Naku Somandla ugobo!

23 Ngiziveze ngimsulwa kuye.

24 Ngikhale kuye angizwe

25 Yen' owazi ngempokophelo yami.

13.1 Shono uhlobo Iwemvumelwano olutholakala endimeni yesithathu unike
nesibonelo. (2)

13.2 Tomula impindwa etholakala kule nkondlo. (2)

Akuvumelekile ukukopisha leli phepha Pheqa ikhasi

13.3 Khetha impendulo efanele kubakaki:
13.3.1 Nanxa ngikhandleka (ngiphelelwa uthando; ngiphelelwa amandla).
13.3.2 Igama elithi 'imbewu'’ lisho: (inhlanyelo; umthombo).
13.3.3 Igama elithi 'iziphambeko zakho' lisho: (okuhle owakwenza; okubi
owakwenza).
13.4 Shono uhlobo lokuxhumana endimeni yesine.
13.5 Imbongi ichaza ukuthini uma ithi:
'Ngihloniphe omdala nomncane
Ukuze ngitshal' imbewu.'
13.6 Phawula ngomqgondo osobala wale nkondlo ubhekise kusigaba sokugcina.
Bhala amaphuzu AMABILI.
13.7 Ngokubona kwakho imbongi ithi ifuna ukuba njani kubazali bayo?
13.8 Ingabe uyavumelana nombono othi:
Uma ungumuntu oqotho uba yisibonelo esihle ezweni ohlala kulona? Sekela
impendulo yakho ngokusenkondlweni.
NOMA
UMBUZO 14

Funda le nkondlo engezansi bese uphendula imibuzo elandelayo.

Lobu Bungani Ngiyabuhlonipha - LMMS Madondo

2 OCoO~NOOAADRWN-

Lobu bungani ngiyabuhlonipha

Ngiyabuhlonipha lobu bungani

Bungani ngikubuke ngakugqolozela
Ngakugqgolozela ngabona izimpawu,

|lzimpawu ezenze ngakuhlonipha

Ngikuhloniphe ngabuka indlela owakhiwe ngayo,
Isisekelo sakho sigine siyitshe

Size sibe yitshe nje kade sakhiwa ngani
Ngisinge ngahlonga ngathola iginiso

Sakhiwe ngothando neqiniso.

Uma kwehlela nihambe nabaningi

Nikhaphuzela,

Kufikwe ethafeni bancipha ohamba nabo,
Kugoshwe intaba sebeyidlanzana ohamba nabo,
Ufike esicongweni usuhamba nomngani weqiniso,
Bayazibuza abaningi ukuthi yini imfihlo yakho

Akuvumelekile ukukopisha leli phepha

Pheqa ikhasi

(172)

(2)
[17%]



IsiZulu Ulimi Lokuqala Lokwengeza (FAL)/P2 20 DBE/Novemba 2013

NSC

17 Imfihlo yakho uQiniso uThembeka uNoluthando

18 Uma laba beke bashingila

19 Kumuka konke kuphele konke.

20 Kungumgansa ukubuyisa lezi zithandani

21 Maye itshe ukuzibuyisa

22 Kufike izivunguvungu neziphepho

23 Kwawohloka konke ziphephetha zibhenguza

24 Amakloba omlilo nawo azizwe amandla

25 |zikhukhula nazo azizibekanga phansi

26 Babaleke bonke bashiya isithunzi

27 Wama wasala wazimelela waginisela.

28 Lobu bungani buphonswe emlilweni basha

29 Babuka bathi iphelile indaba kanti lutho

30 Buphume emlilweni bacwebezela kakhulu kunakuqala

31 Buphume sebugine buyinsimbi.

32 Kufike nonggogwane

33 Kuzithemba okungunkunzimalanga,

34 Kuneqiniso lokuthi kuzobugeda lobu bungani.

35 Phinde wehlulekile Qhwandini.

36 Ugadle kulobu bungani washaya umoya

37 Kubonakale ukuthi buqinile lobu bungani

38 Akulula ukububhidliza ngenxa yesisekelo sabo,

39 Kufike wena kugula lutho kwafika wena

40 Zinsizi lutho.

41 Kwafika wena manga lutho

42 Wema mthakathi wezindaba

43 Wagoloza wazigqolozela izitha zakho,

44 Zasangana zingazi ukuthi zizokwenzenjani

45 Bungani ngiyakuhlonipha.

46 Awudle ngazimanga namsindo

47 Awupigogo awunontandakubukwa.

14.1 Estanzeni sokuqala tomula umugqga ofakazela ukuthi lobu bungani
bungehlukaniswe muntu.

14.2 Khetha impendulo efanele kulezo ozinikiwe:
14.2.1 Amakloba omlilo kusho: (umlilo ovutha kancane; umlilo ovutha

kakhulu; umlilo osuphela odinga ukuvuselelwa).
14.2.2 Ukungena phakathi kwezithandani kungumgansa (kulula; kunzima;
kuyehlela).
14.3 Bhala OKUTHATHU njengoba kuvezwe enkondlweni obekuyimfihlo yembongi

Akuvumelekile ukukopisha leli phepha

ngalobu bungani enabo.

Pheqa ikhasi

14.4 Estanzeni sokugala khipha imisho enokuxhumana sigcino. (1)
14.5 Kungani kungelula ukubhidliza lobu bungani? (2)

14.6 Chaza lezi zimo zokukhuluma njengoba zisetshenziswe enkondlweni:

14.6.1 Ngikubuke ngakugqolozela (2)

14.6.2 Sebeyidlanzana ohamba nabo (2)
14.7 Ngokucabanga kwakho yimuphi lo mngane imbongi efika naye esicongweni. (17%%2)
14.8 Ingabe uyavumelana nembongi lapho ithi: 'uma uhlangabezana nobunzima

abangani bayancipha. Sekela impendulo yakho ngamaphuzu AMABILI. ([21)71/2]

AMAMAKI ESIQEPHU D: 35
AMAMAKI ESEWONKE: 70

Akuvumelekile ukukopisha leli phepha

